
ანოტაცია 

გლობალიზაციის საზღვრების გაფართოება 
თავისთავად იწვევს ადამიანების გადაადგილე-

ბის  გაადვილებას ერთი ქვეყნიდან მეორეში. 
როგორც ბოლო ათწლეულების რეალობა გვიჩ-
ვენებს, ეს  გადაადგილება, ნებაყოფლობითთან 

ერთად შესაძლებელია იყოს ასევე იძულებითი, 
რომელიც სამუშაო ადგილის მოძებნის აუცი-
ლებლობით არის განპირობებული. წლების მან-
ძილზე ადამიანთა ამ ნაკადების დენადობამ - 
მიგრაციამ, ქვეყნებს შორის  დიდი  მასშტაბები 

შეიძინა და აქტუალურ პრობლემად იქცა. მიგ-
რაცია ერთ-ერთი უმნიშვნელოვანესი გლობა-

ლური გამოწვევაა, რომელსაც თან ახლავს არა  
მხოლოდ სოციალური, არამედ მძიმე ეკონომი-

კური პრობლემებიც და არაერთ სირთულეს 
ქმნის მსოფლიოს მთელ რიგ ქვეყნებში. თანა-
მედროვე  მიგრაციების ერთ-ერთი მთავარი მი-

ზეზი სწორედ სოციალურ-ეკონომიკური პრობ-
ლემებიდან მომდინარეობს.  

 

შესავალი 

თანამედროვე საქართველოსთვის, ისევე 

როგორც მსოფლიოს მრავალი ქვეყნისთვის, 

მიგრაცია აქტუალური თემაა. ემიგრაციის 

და იმიგრაციის გამომწვევი ფაქტორები 

კომპლექსურია და დაკავშირებულია რო-

გორც ეკონომიკურ, სოციალურ და პოლი-

ტიკურ ცვლილებებთან, ისე ადამიანების 

ინდივიდუალურ გადაწყვეტილებებთან. სა-

ქართველოს უახლეს ისტორიაში იყო პერი-

ოდი, როდესაც ემიგრაცია, ძირითადად, ქვე-

ყანაში არსებული არასტაბილური სიტუაცი-

ით და უსაფრთხოებასთან დაკავშირებული 

გარემოებებით იყო გამოწვეული. თუმცა, 

მოგვიანებით ემიგრაციული ნაკადების 

ზრდაში მნიშვნელოვანი როლი ეკონომი-

კურმა და სოციალურმა ფაქტორებმა შეას-

რულეს.   

 

ძირითადი ნაწილი 

საქართველოდან აქტიური ემიგრაცია 

დაიწყო საბჭოთა კავშირის დაშლის შემდეგ 

და ის გადარჩენის სტრატეგიას წარმოად-

გენდა მოსახლეობისთვის, რომელიც აღ-

მოჩნდა ეკონომიკური და უსაფრთხოების 

გამოწვევების წინაშე. დღესაც კი, არსებუ-

ლი საერთაშორისო მიგრაციული ნაკადე-

ბის ძირითადი მახასიათებლები საქართვე-

ლოს შემთხვევაში უკავშირდება ემიგრაცი-

ას და კერძოდ, არა დოკუმენტირებულ და 

არარეგულარულ ემიგრაციას და არა იმიგ-

რაციას. ემიგრაციული ნაკადები ქვეყანაში 

არსებული მძიმე ეკონომიკური მდგომარე-

ობის, დაბალანაზღაურებადი სამსახურები-

სა და უმუშევრობის შედეგია. 

. 

ნახაზი 1 

საქართველოს მიგრაციული სალდო 1994-2022 წლებში, ათასი კაცი 

 
                      წყარო: https://www.geostat.ge/ka/modules/categories/322/migratsia  

 

მიგრაციული სალდოს ანალიზმა 

გვიჩვენა, რომ დამოუკიდებლობის მოპო-

ვების პირველ ათწლეულში (1994-2002 

წლები) განსაკუთრებით მაღალი იყო მიგ-

რაციის უარყოფითი სალდო (25-190 ათასი 

კაცი). 2022 წელს კი რუსეთ-უკრაინის ომის 

მიგრაციული ცვლილებების შედეგად, და-

დებითმა მიგრაციულმა სალდომ 56509 კა-

ცი შეადგინა. 

ბოლო 20 წლის განმავლობაში, ქვე-

ყანამ განიცადა მთლიანი შიდა პროდუქ-

ტის (GDP) შესამჩნევი ზრდა. თუმცა, ზე-

მოხსენებულმა არ გამოიწვია მოსახლეობის 

უმრავლესობის კეთილდღეობის დონის გა-

უმჯობესება და ამგვარად, იგი არ აღმოჩ-

ნდა საკმარისი მიგრაციის უარყოფითი მაჩ-

ვენებლის ზრდის შესაჩერებლად. ამ წლე-

ბის მანძილზე ქვეყნის დემოგრაფიული 

მდგომარეობა შეიცვალა სხვადასხვა მიზე-

ზების გამო, მათ შორის, ემიგრაციის შედე-

გად, რამაც მოსახლეობის შემცირება გამო-

იწვია.

ცხრილი 1 

ემიგრანტების და იმიგრანტების განაწილება ასაკის მიხედვით, 2022 წელი 

 
            წყარო: https://www.geostat.ge  

იმიგრანტთა და ემიგრანტთა ასაკობრი-

ვი ჭრილის ანალიზი გვიჩვენებს, რომ 2022 

წელს იმიგრანტთა რაოდენობა ყველა ჯგუ-

ფის მიხედვით მეტი იყო ემიგრანტთა რაო-

დენობაზე, რაც ასევე რუსეთ-უკრაინის 

ომის მიგრაციული ცვლილებების შედეგია. 

ყველაზე მაღალი ხვედრითი წილით, რო-

გორც მოსალოდნელი იყო, გამოირჩევა 16-

დან 64 წლის ასაკამდე ემიგრანტები და 

მიგრანტები (ეკონომიკურად აქტიური მო-

სახლეობა), რომლებმაც, შესაბამისად საერ-

თო რაოდენობის 84% და 86% შეადგინა. 

გაეროს ეკონომიკურ და სოციალურ სა-

კითხთა ანალიზის დეპარტამენტის  შეფა-

სებების მიხედვით, 2020 წელს საზღვარგა-

რეთ მყოფ ქართველ ემიგრანტთა რიცხვმა 

შეადგინა 861 077 ადამიანი, რაც მთლიანი 

მოსახლეობის დაახლოებით 22%-ია (UN-

DESA, 2020). ქართველ ემიგრანტთა ყველა-

ზე დიდი ნაწილი იყო რუსეთში, საბერ-

ძნეთში, უკრაინაში, აზერბაიჯანში, ამერი-

კის შეერთებული შტატებში და სომხეთში. 

როგორც ჩანს, ემიგრანტთა გენდერული 

შემადგენლობა საკმაოდ დაბალანსებულია 

- ქალები ემიგრანტების 50.2%-ს შეადგენენ.  

ევროკავშირის ზოგიერთი წევრი სა-

ხელმწიფოში (იტალია, საბერძნეთი) შესაძ-

ლებელია დავაფიქსიროთ საქართველოდან 

ემიგრაციის ფემინიზაცია. ბოლო მონაცე-

მების თანახმად, საქართველოდან რუსეთ-

ში ნაკადები შესამჩნევად შემცირდა, განსა-

კუთრებით კი 2008 წლის რუსეთ-საქარ-

თველოს აგვისტოს ომის შემდეგ. ამ პერიო-

დიდან მოხდა ნაკადების ევროკავშირის, 

ისრაელისა და ჩრდილოეთ ამერიკისკენ 

გადამისამართება, რომლებიც ქართველ 

მიგრანტებს უფრო მაღალ ანაზღაურებას, 

უსაფრთხოებასა და უკეთესი ცხოვრების 

ხარისხს სთავაზობდნენ. ევროკავშირის შე-

დარებით ახალი წევრი სახელმწიფოებიც 

იზიდავენ ქართველ ემიგრანტებს, განსა-

კუთრებით პოლონეთი, სადაც მოქმედებს 

გამარტივებული ცირკულარული მიგრაცი-

ის სქემები. 

საქართველოდან მიგრანტების უმეტე-

სობას, როგორც წესი, გააჩნია საშუალოზე 

შედარებით მაღალი განათლების დონე. 

მიგრანტების შედარებით ნაკლები რაოდე-

ნობა ტოვებს ქვეყანას საგანმანათლებლო 

და კვლევითი შესაძლებლობებისთვის. მა-

თი გამგზავრება წარმოადგენს ინტელექ-

ტუალური კაპიტალის დაკარგვას ქვეყნის-

თვის. საქართველოს სტატისტიკის ეროვ-

ნული სამსახური აგროვებს მონაცემებს 

მხოლოდ უმაღლესი საგანმანათლებლო 

დაწესებულებების სტუდენტების შესახებ, 

რომლებიც სწავლობენ საზღვარგარეთ და 

მათი სწავლების სფეროების შესახებ. ამი-

ტომ, რთულია იმის შეფასება, თუ საქარ-

თველოს რამდენი მოქალაქე იღებს პროფე-

სიულ განათლებას და გადის შესაბამის 

მომზადებას (VET) ან იღებს საშუალო გა-

ნათლებას საზღვარგარეთ. საქართველო-

დან საგანმანთლებლო ემიგრანტების ძირი-

თადი მიმართულებების ქვეყნებია გერმა-

ნია, უკრაინა, სომხეთი, თურქეთი და აშშ 

(ტუხაშვილი და ჭელიძე, 2019:187). 

ემიგრანტების ფულადი გზავნილები 

მაკროეკონომიკურ დონეზე გავლენის 

თვალსაზრისით ძალზე მნიშვნელოვანია. 

ფულადი გზავნილები კვლავ არსებით 

როლს ასრულებს საქართველოში დარჩენი-

ლი მიგრანტების ოჯახებისათვის. როგორც 

კვლევები გვიჩვენებს, მიუხედავად მათი 

შედარებით მაღალი ოდენობისა, ფულად 

გზავნილებს მცირე ზეგავლენა აქვთ ქვეყ-

ნის ეკონომიკურ განვითარებაზე, თუმცა, 

ამის მიუხედავად, ისინი წარმოადგენენ 

ძლიერ ინსტრუმენტს მიგრანტების ოჯახე-

ბისთვის სიღარიბის შემცირებისა და ცხოვ-

რების ხარისხის  გაზრდის თვალსაზრი-

სით.  

ფულადი გზავნილები საქართველოს 

მშპ-ს მნიშვნელოვან წილს (13-15%) შეად-

გენს. თუმცა, კვლევები გვიჩვენებს, რომ 

დაბრუნებული მიგრანტების შემთხვევაში 

შეძენილი კვალიფიკაციის გაზიარება და 

ტრანსფერი უმნიშვნელოდ ხდება, ხოლო 

იმ დაბრუნებული მიგრანტების შემთხვე-

ვაში, რომლებიც ე.წ. 3D სამუშაოებით იყ-

ვნენ დაკავებული საზღვარგარეთ, ეს მაჩვე-

ნებლები, სავარაუდოდ, კიდევ უფრო და-

ბალია. მიუხედავად იმისა, რომ საქართვე-

ლო უფრო ემიგრაციის ქვეყანაა, ვიდრე 

იმიგრაციისა, ბოლო წლების მანძილზე მან 

განიცადა იმიგრანტების გარკვეული ჯგუ-

ფების შემოდინება. (სილაგაძე, 2020:192).  

საქართველოში ფულადი გზავნილების 

ოდენობა სხვადასხვა ქვეყნიდან ყოველ-

წლიურად ერთ მილიარდ აშშ დოლარს 

აჭარბებს. 2014 წლამდე საქართველოში 

ფორმალური არხების მეშვეობით გადმო-

რიცხული ფულადი გზავნილების მოცუ-

ლობა სტაბილურად იზრდებოდა. გამონაკ-

ლისს წარმოადგენდა 2009 წელი, როდესაც 

ფულადი გზავნილების მოცულობა შემ-

ცირდა 2007-2008 წლებში მსოფლიოში გან-

ვითარებული ფინანსური კრიზისის გამო. 

2014 წელთან შედარებით, 2015 წელს ფუ-

ლადი გზავნილების მოცულობა საქართვე-

ლოში კვლავ შემცირდა თითქმის მეოთხე-

დით, რაც დიდწილად რუსეთიდან ფულა-

დი გზავნილების კლებით იყო გამოწვეუ-

ლი იქ შექმნილი ეკონომიკური კრიზისის 

და რუბლის გაუფასურების გამო. თუმცა, 

ფულადი გზავნილების საერთო მოცულო-

ბა მომდევნო წლებში ისევ გაიზარდა.  

ფულადი გზავნილების ყველაზე დიდი 

რაოდენობა რუსეთიდან, აშშ-დან,  საბერ-

ძნეთიდან და იტალიიდან შემოდის. რუსე-

თიდან შემოსული გზავნილების წილი სა-

ერთო ფულად გზავნილებში თანდათანო-

ბით მცირდება. ამასთან, 2012 წლიდან გაი-

ზარდა ევროკავშირის ქვეყნებიდან (28 ქვე-

ყანა) შემოსული ფულადი გზავნილების 

მთლიანი წილიც (Triandafyllidou, 2022:248) 

საქსტატის და საქართველოს ეროვნუ-

ლი ბანკის მონაცემების თანახმად, 2009 

წლიდან ფულადი გზავნილების ყოველ-

წლიური ოდენობა ქვეყანაში განხორციელ-

ებული პირდაპირი უცხოური ინვესტიციე-

ბის ყოველწლიურ ოდენობას აჭარბებდა. ეს 

ტენდენცია 2014 წელს შეიცვალა და მას 

შემდეგ პირდაპირი უცხოური ინვესტიციე-

ბის წლიური მაჩვენებელი დაახლოებით 

500 მილიონით აჭარბებს საქართველოში 

შემოსული ფულადი გზავნილების მაჩვენე-

ბელს. ეს ცვლილება ადასტურებს მოსაზრე-

ბას, რომ პირდაპირი უცხოური ინვესტიცი-

ები დამოკიდებულია ქვეყნის საინვესტი-

ციო გარემოს მიმზიდველობასა და სხვა 

მრავალ ფაქტორზე, ფულადი გზავნილების 

შემოდინება კი შედარებით სტაბილური 

პროცესია და ემიგრანტების წარმოშობის 

ქვეყანასთან არსებული კავშირების სიმყა-

რეზეა დამოკიდებული.  

კვლევები უჩვენებს, რომ ყოველი მეორე 

ემიგრანტის მიერ გამოგზავნილი თანხა 

ოჯახის ბიუჯეტის ნახევარს ან ¾-ს შეად-

გენდა, ემიგრანტების 15%-ის მიერ გამოგ-

ზავნილი თანხა კი მათი ოჯახის შემოსავ-

ლის ერთადერთ წყაროს წარმოადგენდა. 

ამასთან, იმ ოჯახების, რომელთა წევრებიც 

გამოკითხვის დროს უცხოეთში იმყოფე-

ბოდნენ,  55% აღნიშნავს, რომ ოჯახის წევ-

რის მიგრაციამ გააუმჯობესა ცხოვრების 

პირობები,  30%-ისთვის უფრო ხელმისაწ-

ვდომი გახდა ჯანდაცვა, ხოლო 25%-ის-

თვის -  განათლება.  

მაკროეკონომიკურ დონეზე გავლენის 

თვალსაზრისით, ფულადი  გზავნილები 

უცხოური ვალუტის შემოდინების მნიშვნე-

ლოვან წყაროს  წარმოადგენს. უცხოური ვა-

ლუტის რეზერვები კი, თავის მხრივ, საშუ-

ალებას აძლევს ქვეყნებს, შეიძინონ იმპორ-

ტირებული საქონელი ან გადაიხადონ სა-

გარეო ვალი, რაც განსაკუთრებით მნიშვნე-

ლოვანია სავაჭრო დეფიციტის მქონე ქვეყ-

ნებისთვის. (Debnath, 2016:188) 

მნიშვნელოვანია ქვეყანაში დანაზოგე-

ბის შექმნის სისტემის გაუმჯობესება, რათა 

წახალისდეს ფულადი გზავნილების პრო-

დუქტიული გამოყენება. ამ მხრივ საჭიროა 

ადგილობრივი კაპიტალის ბაზრების გაუმ-

ჯობესება და დაფინანსების ალტერნატი-

ულ წყაროებზე ხელმისაწვდომობის გაზ-

რდა, მათ შორის, ემიგრანტებისთვის თანა-

დაფინანსების ან ინვესტირების შეღავათი-

ანი პირობების შეთავაზება. ამასთან, საქარ-

თველოში დაბრუნებული მიგრანტების შე-

სახებ კვლევები ცხადყოფს, რომ დაბრუნე-

ბის შემდეგ მიგრანტები უპირველეს ყოვ-

ლისა, რთული სოციალურ–ეკონომიკური 

მდგომარეობის თვალსაზრისით არიან 

მოწყვლადები. შესაბამისად, მათ მთავარ 

საჭიროებას დასაქმება წარმოადგენს 

(Russell, 2022:384) 

პრობლემურ საკითხებად გვევლინება 

განათლების დამადასტურებელი დოკუ-

მენტის აღიარების და ადგილობრივი შრო-

მის ბაზრისთვის გადამზადების საჭიროე-

ბები. აღნიშნულის გათვალისწინებით, აუ-

ცილებელია დაბრუნებული მიგრანტების 

ადგილობრივ შრომით ბაზარზე რეინტეგ-

რაციის მხარდამჭერი ქმედითი ღონისძიე-

ბების განხორციელება, რომლებიც, გუ-

ლისხმობს ფორმალური და არაფორმალუ-

რი განათლების აღიარების ხელშეწყობას 

და სახელმწიფოს შესაბამისი სერვისების 

შესახებ ინფორმირებულობის გაზრდას, 

ასევე პროფესიული საკვალიფიკაციო 

პროგრამებით და პროფესიული მომზადე-

ბისა და პროფესიული გადამზადების 

პროგრამებით სარგებლობაში მხარდაჭე-

რას.  

საქართველოდან ემიგრაცია, უპირატე-

სად, მაღალგანვითარებული ქვეყნებისკე-

ნაა მიმართული და, ძირითადად, დასაქმე-

ბის და უმაღლესი განათლების მიღებით 

არის მოტივირებული. საქართველოს მოქა-

ლაქეების მიერ მაღალგანვითარებულ ქვეყ-

ნებში შეძენილი ცოდნა, უნარები და გა-

მოცდილება ფასდაუდებელი აქტივია რო-

გორც მათთვის, ასევე მათი წარმოშობის 

ქვეყნისთვის. შესაბამისად, სამშობლოში 

დაბრუნებული ასეთი კატეგორიის ემიგ-

რანტების ეკონომიკური და სოციალური 

რეინტეგრაცია მნიშვნელოვანი სარგებლის 

მომტანია ქვეყნისთვის და იმ სექტორების 

განვითარებისთვის, სადაც ასეთი ცოდნის 

და უნარების მქონე ადამიანური რესურსის 

ნაკლებობაა (Renzaho, 2016:608). 

 

დასკვნა 

       საერთაშორისო მობილობის გაზრდი-

ლი შესაძლებლობებისა და მიგრაციის მა-

მოძრავებელი ფაქტორების გათვალისწინე-

ბით, ემიგრაციული ნაკადების შემცირება 

ახლო მომავალში ნაკლებად სავარაუდოა. 

ჩვენი აზრით, მნიშვნელოვანი იქნება ამ ნა-

კადების უსაფრთხო და ლეგალურ ჩარჩო-

ებში მოქცევა, ასევე, საზღვარგარეთ მცხოვ-

რებ მრავალრიცხოვან ქართულ დიასპო-

რასთან კავშირების გაძლიერება და ქვეყნის 

სოციალურ-ეკონომიკურ განვითარებაში 

ჩართვა.  

აღსანიშნავია, რომ დღესდღეობით ფუ-

ლადი გზავნილები კვლავ არსებით როლს 

ასრულებს საქართველოში დარჩენილი 

მიგრანტების ოჯახების ცხოვრებაში. რო-

გორც კვლევები გვიჩვენებს, მიუხედავად 

მათი შედარებით მაღალი ოდენობისა, ფუ-

ლად გზავნილებს მცირე ზეგავლენა აქვთ 

ქვეყნის ეკონომიკურ განვითარებაზე. ამრი-

გად, საქართველოში მნიშვნელოვანია ჩამო-

ყალიბდეს მიგრაციული პოლიტიკა, რომე-

ლიც ხელს შეუწყობს არარაციონალური, 

ინტენსიური ემიგრაციული მასშტაბის შემ-

ცირებას, მიგრაციის ლეგალიზებას, მიგრა-

ციის ეფექტიანობის ამაღლებას, მიგრან-

ტთა დაბრუნებასა და სამშობლოში სოცია-

ლურ-ეკონომიკურ რეინტეგრაციას, იმიგ-

რაციის ქვეყნების მიერ გატარებულ ღო-

ნისძიებებთან საქართველოს მიგრაციული 

პოლიტიკის  ჰარმონიზაციას და იმგრაცი-

ული  პროცესების ნორმალიზაციას. 

Summary:   The expansion of the boundaries of 
globalization in itself leads to the facilitation of the 
movement of people from one country to another. As 
the reality of past decades has shown, this could be 
voluntary or involuntary movement, which is caused 
by the need to find jobs. Over the years, the migration 
of these flows of people between countries has 
acquired a large scale and has become a pressing 

challenge. Migration is among the most important 
global challenges, which is accompanied by not only 
social, unsustainable, and severe economic problems, 
but also creates many difficulties in many countries 
throughout the world. One of the major reasons for 
present-day human migrations is due to socio-
economic problems. 

Migration balance of Georgia in 1994-2022  

 
                      source: https://www.geostat.ge/ka/modules/categories/322/migratsia  

 
The analysis of the migration balance showed us 

that in the first decade of independence (1994-2002), 
the negative migration balance was particularly high 
(25-190 thousand people). In 2022, as a result of the 
migration changes caused by the Russian-Ukrainian 
war, the positive migration balance amounted to 56,509 
people. 

The analysis of these migration flows in terms of 
age, in 2022, has shown that the number of immigrants 
in all age-groups was higher than the number of 
emigrants, which is also the result of the migration 

changes caused by the Russian-Ukrainian war. As 
expected, emigrants and immigrants (economically 
active population) between the ages of 16 and 64 have 
the highest specific share, which made up 84% and 
86% of their total number, respectively. 

Given the increased opportunities for 
international mobility and the driving factors of 
migration, a reduction in emigration flows is unlikely 
to occur in the near future. In our opinion, it will be 
important to bring these flows into a safe and legal 
framework, as well as to strengthen relations with the 

large Georgian diaspora living abroad and to involve 
them in the socio-economic development of the 
country. 

It should be noted that today, remittances continue 
to play an important role in the lives of migrant 
families remaining in Georgia. As studies show, 
despite their relatively high amount, remittances have 
little impact on the country's economic development. 
Thus, it is important to establish a migration policy in 
Georgia that will contribute to the reduction of 
irrational, intensive emigration, the legalization of 
migration, the increase of the efficiency of migration, 
the return of migrants and their socio-economic 
reintegration in their homeland, the harmonization of 
the migration policy of Georgia with the measures 
taken by the countries of immigration, and the 
normalization of immigration processes. 

